ФГБОУ ВО «БГПУ» им. М. Акмуллы

Центр развития одаренности школьников 

ЗАДАНИЯ

I тура дистанционной олимпиады по татарскому языку и литературе

для учащихся 8 класса 

Татар теле буенча сораулар
1. Сүзләргә сузык авазлар өстәп, мәкальне языгыз, түбәндә бирелгән грамматик һәм иҗади биремнәрне үтәгез. 

БЕР ЮГАЛГАН ВАКЫТ ЯҢАДАН КАЙТМАС.
1. Мәкальдәге сүзләрнең кайсы сүз төркеменә караганлыгын билгеләгез. БЕР-сан, ЮГАЛГАН-фигыль(үткән заман сыйфат фигыль), ВАКЫТ-исем, ЯҢАДАН-рәвеш, КАЙТМАС-фигыль.
2. Җөмлә кисәкләренең асларына сызыгыз. 
БЕР ЮГАЛГАН ВАКЫТ ЯҢАДАН КАЙТМАС.


3. Өченче сүзгә фонетик анализ ясагыз. 
ВАКЫТ- 5 хәреф, 5 аваз, 2 иҗек, басым икенче иҗекккә төшә
[wakыт]

w- яңгырау. ирен ирен тартыгы.

а -сузык аваз.калын.иренләшмәгән

к -саңгырау. яңгырау пары г. кече тел тартыгы.

ы -сузык аваз.калын.иренләшмәгән.кыска.

т -саңгырау. яңгырау пары д. тел-теш тартыгы 

4. Кайсы сүзләрнең синонимнарын беләсез? Синонимик оя төзеп языгыз. Бер-ялгыз, берәү; 

Югалган- юкка чыккан, беткән, калмаган, юк булган, җуелган;
Вакыт- чак, мәл,дәм, мизгел,момент, кавым;

Яңадан- янәдән, кабат, кабаттан, кире, янә, тагын, икенче тапкыр,икенче кат, икенче мәртәбә, тәкый.

Кайтмас- кайтусыз, кайтаргысыз, кире кайтмый торган,кайтарып булмый торган, кайтару мөмкин булмаган.
5. Әлеге тема белән бәйле фикерләрегезне 10 җөмләдән торган бәйләнешле текст итеп языгыз. 
Барыбызга да билгеле, кеше өчен иң кыйммәтле нәрсә — ул вакыттыр. Чөнки югалган нәрсәне табып була, әмма үткән вакытны кайтарып булмый. Шуңа күрә акыллы кеше үз вакытының зур бер хәзинә дип белеп, юк-барга әрәм итмичә тиешле һәм файдалы итеп кулланырга тиеш. Күп кешеләр зарлана, вакытны гаепли, нинди авыр замана ди. Ләкин вакыт үзгәрми торган әйбер ул. Тәүлегенә 24 сәгать вакыт кешеләргә бирелгән, ул аны ничек тә куллана ала, теләсә нәрсә эшли ала. Бу эшләгәннәре аңа йә зыянга, йә файдага. Күпме вакытны телевизор каршында мәгънәсез сериаллар, шоулар, тормышына файда бирми торган әйберләр карап, буш сүз сөйләп, гаиләдә бер-берсе белән юк өчен әрләшеп, озак йоклап, ялкауланып үткәрәләр. 
Минем әйтәсе килгән фикерем: вакытны тик файдага гына кулланыйк! Без, яшь буын, илебезнең киләчәге! Һәрбер минутны әрәм итмичә, файдалы эшләргә генә кулланып, илебезне чәчәк аттырыйк!
2. Кроссвордны чишегез

1. Күк җисеме 

2. Өлкән ир туган 
3. Сөйләмнең иң кечкенә берәмлеге 

4. Нинди дә булса бер хезмәтнең иҗатчысы 

5. Бер үк исемдәге кеше 

6. Җөмләдә исем белән белдерелгән сүзне ачыклап килә торган иярчен кисәк 

7. Әкият герое, фарсы сүзе 

8. Хөр, бәйсез сүзенең синонимы 

9. Аңлы, зиһенле дигәнне белдерә торган сыйфат.

10. Мөстәкыйль сүз төркеме 

11. Кыйммәтленең антонимы 

12. Нәрсәнең дә булса үзенә хаслап кушылган исем, термин 
Әдәбият буенча сораулар
1. Халык авыз иҗатына нинди үзенчәлекләр хас? Кемдер тарафыннан иҗат ителеп, башкалар шомарткан һәм инде иҗат итүчеләре онытылган мондый әсәрне татар халык авыз иҗаты – фольклор дип атыйлар, яки күп кешенең уртак җимеше. Фольклор (халык авыз иҗаты), термины инглиз теленнән кергән: folk (халык) һәм lore (акыл, зиһен). Аның тамырлары ерак үткәннәргә барып тоташа. Халык авыз иҗаты һәрбер халыкның мәдәни байлыгын чагылдыра. Халкыбызның авыз иҗаты әсәрләре милләтнең иң кыйммәтле байлыкларының берсе. Ул әдәби һәм тарихи мирасыбызның гүзәл бер өлешен тәшкил итә. Шуңа күрә дә татар халык авыз иҗаты кебек олы мирасны читләтеп үткән, шул чишмәнең суын татымаган, аның гүзәллеге, тылсымлы көче белән илһамланмаган кеше юктыр. Авыз иҗатын халыкның күмәк акылы, сәнгатькә сәләте тудырган. Форма ягыннан гасырлар буе камилләштереп, сүз сәнгате югарылыгына күтәргән.
Халыкның бай рухлы, кешеләрне гүзәл киләчәккә рухландыручы әкиятләре, киң колачлы җырлары, тирән фәлсәфи әйтемнәре, тапкыр һәм үткен мәкальләре, үзенчәлекле табышмаклары һәм башка бик күп төрле иҗат җимешләре киләчәк буынны милләт тормышын дәвам итәрлек, аны үстерергә өлеш кертерлек итеп тәрбияләүдә зур рухи чишмә, чыганак булып тора. 
2. Билгеләмәне дәвам итеп языгыз. Әкият ул –халык иҗатының борынгы жанрларыннан берсе, могҗизалы һәм маҗаралы вакыйгаларга, шулай ук көнкүрешкә бәйләнешне хәлләргә корылган фантастик әсәр, реаль һәм фантастик алымнар белән сурәтләнгән кешеләр, хайваннар, мифик образлар аша халыкның үткән тормышын, киләчәккә карата хыял һәм омтылышларын чагылдыручы чәчмә халык аваз иҗаты
3. Жанрларны һәм аларга туры килгән мисалларны тәңгәлләштерегез: 
А) табышмак -3) Бар җирне кызылга буяр,

Әмма канга буямас.

Кайчан гына атса да ул,

Беркем куркып уянмас.

Б) мәкаль -1.Мич башында җиләк пешми,

Чалкан ятып, шалкан үсми.

В) әкият -2) “Үги кыз”

4. Өзекләр алынган әсәрләрнең исемнәрен һәм авторларын билгеләгез. 
1) “Шулай ул киез астына салынган бер бит кәгазьнең калынлыгын да сизгән, имеш”.К.Насыйри”Әбүгалисина” 

2) “Нәкъ Казан артында бардыр бер авыл – Кырлай диләр;”.Г.Тукай “Шүрәле”
3) “Кызларның берсе үги булганга, аны бер дә яратмаганнар”. Халык авыз иҗаты, әкият “Үги кыз”
4) “Мәрфуга апа дип без үзебезнең күрше Габдрахман абзыйның олы кызын йөртәбез”. Ф.Әмирхан “Нәҗип”
5. Габдулла Тукайга “Моннан соң Габдулла әфәндедән чын, саф татар телендә язылган озын-озын поэмалар көтәбез” дип кем яза ? Ф.Әмирхан
6. “Яңа Кисекбаш” һәм “Иске Кисекбаш” арасындагы охшаш һәм аермалы якларны табыгыз. Г. Тукай «Печән базары, яхуд Яңа Кисекбаш» әсәрен иске «Кисекбаш китабы»на пародия итеп язган. Иске «Кисекбаш»та фантастик сюжет алынган, ә яңа «Кисекбаш»та гадәти көндәлек, дөньяви сюжет бирелә. Г. Тукай иске китапның күп кенә персонажларын яңалары белән алмаштыра, вакыйгалар да Казан шәһәрендә бара, реалистик детальләр зур урын ала.
7. Өзектә нәрсә турында сүз бара? ... “Аның саурысы синең апаңның намазлык чигә торган үрнәге кебек чәчәкле була.

Аның олтаны – болгар отаны, кырыеннан киселгән. Ярып ук киселгән. Үзе кып-кызыл төсле. Кура җиләге төсле кызыл түгел, зияб (кызылтүш) төсле кызыл.

Аның балтыры шадраланып тора, чем кара.” кәҗүл читек
8. Кәрим Тинчурин нинди мәдрәсәдә белем ала? “Мөхәммәдия” мәдрәсәсендә
9.Һади Такташның “Мокамай” шигырендәге төп геройның прототибы кем була? Һади Такташ үзе һәм дусты Мөхәммәтҗан.
10. Бакча эчендә госпиталь,

Ишекләре язулы, – дигән юллар белән нинди әсәр башлана? Аның авторы кем? Фатих Кәримнең «Кыңгыраулы яшел гармун»

